
 

    

 
 

 

OFFICE OF PUBLIC AFFAIRS 
Ul. Samoilova 21/1000 Skopje ||TEL (02) 310 2000; FAX (02) 310 2499 

E-mail: ircskopje@t-home.mk  

 

To:  Editor in Chief 

  Newsroom 

Амбасадорот Рикер на церемонија на донација од Програмата за контрола на 

извозот и граничната безбедност за македонската гранична полиција и царина  
 

4 мај 2010 

 

Во среда, 5 мај, амбасадорот на САД, Филип Рикер, заедно со министерот за 

внатрешни работи, Гордана Јанкуловска, помошникот директор на Секторот за 

гранични работи и миграција, Маринко Кочовски, рководителот на Секторот за царина 

при Министерството за финансии, Зоран Глигоров, и заменикот директорот на 

Царинската управа, Љуљзим Џемаили, ќе присуствува на церемонијата на донација на 

опрема во вредност од 146.000 УСД за Пограничната полиција, и од 63.000 УСД за 

Царинската управа. Опремата, која е обезбедена преку Програмата за контрола на 

извоз и гранична безбедност, ќе помогне за зајакнување на способноста на 

македонската Гранична полиција во спречување на шверцот. Оваа донација е дел од 

поддршката на Владата на САД за Република Македонија која има за цел да придонесе 

за зголемување на капацитетите во борбата против трговијата со оружје за масовно 

уништување.  Иако Програмата за контрола на извозот и граничната безбедност пред 

се е насочена кон забраната на ширење на оружјето за масовно уништување, оваа 

опрема исто така ќе се користи за откривање на сите видови на недозволена трговија, 

вклучувајќи наркотици, оружје, и луѓе. 

 

Се покануваат медиумите да присуствуваат на церемонијата, што ќе започне во 

11:00 часот на 3 мај, во Хотел Арка во Скопје. За подетални информации во врска со 

овој настан, ве молиме контактирајте ја Фросина Ивановска, Асистент на Програмата 

за контрола на извоз и гранична безбедност, тел. 310 2000, лок. 2337.      

  

Повеќе за Програмата за контрола на извозот и гранична безбедност: Од отворањето 

на канцеларијата во Амбасадата на САД во Скопје во 2004 година, Програмата за 

контрола на извозот и гранична безбедност има спроведено повеќе од 50 обуки за 

институциите во Република Македонија, пред се за Министерствата за внатрешни 

работи, за финансии, за економија, за одбрана, и за надворешни работи.  Исто така, 

програмата донираше опрема во вредност од над 2.000.000 УСД на Пограничната 

полиција на Министерството за внатрешни работи и на Царинската управа на 

Министерството за финансии, за подобра заштита на македонските граници и за 

спречување на нелегални движења на стоки и луѓе.   

